
Broj:03-02-2-1517/22
Konjic, 06.04.2022. godine
J A V N I P O Z I V 
ZA PREDLAGANJE KANDIDATA ZA DODJELU JAVNIH PRIZNANJA OPĆINE KONJIC U 2022. GODINI
Pravo predlaganja imaju: građani pojedinačno ili grupno, boračke organizacije, udruženja građana, mjesne zajednice, klubovi vijećnika političkih stranka zastupljenih u Općinskom vijeću, Općinski načelnik. 
Naprijed navedeni subjekti nemaju pravo isticanja sopstvene kandidature za priznanje.
Javna priznanja Općine Konjic su  Povelja sa zlatnim grbom Općine Konjic, Plaketa sa zlatnim grbom Općine Konjic Zahvalnica sa zlatnim grbom Općine Konjic i javno priznanje “Počasni građanin” općine Konjic.
Priznanja se dodjeljuju: fizičkim i pravnim licima koji su se istakli angažiranjem i rezultatima na razvoju općine Konjic za rad, angažiranje i rezultate na odbrani općine, posljeratnoj obnovi, izgradnji, na unapređenju privrednih djelatnosti, na obavljanju poslova od općeg značaja za život i rad građana, postignutim rezultatima u zaštiti čovjekove radne i životne sredine, na očuvanju kulturne i prirodne baštine, u zdravstvenoj, kulturnoj, obrazovnoj, naučnoj i sportskoj djelatnosti, kao i u humanitarnim dobrotvornim aktivnostima. 
Priznanje se može dodijeliti i posthumno.
Izuzetno, javno priznanje se može dodijeliti i kolektivima i pojedincima koji nemaju sjedište, odnosno, prebivalište / boravište na području općine Konjic, ako se njihova ostvarenja odnose na općinu Konjic.
Rok za podnošenje prijava Komisiji je 10. maj 2022. godine.
Prijedlozi moraju sadržavati sljedeće:
 - ime, prezime i adresu kandidata, odnosno naziv i sjedište privrednog društva, ustanove, institucije, udruženja građana, mjesne zajednice ili drugih subjekata,
 - naziv priznanja za koje se kandidat predlaže,
 - obrazloženje prijedloga u obimu primjerenom priznanju za koje se predlaže,
 - dokumentaciju kojom se potvrđuju navodi iz obrazloženja: (original ili ovjerena kopija) 
Neblagovremeni prijedlozi, kao i prijedlozi sa nepotpunim obrazloženjem, neće se uzeti u razmatranje.
Javna priznanja se dodjeljuju 16 .juna na svečanoj sjednici Općinskog vijeća u povodu Dana Općine Konjic.
Prijedlozi se dostavljaju putem pošte „preporučeno“ na adresu: Općinsko vijeće Konjic - Komisija za dodjelu javna priznanja, Ulica Maršala Tita broj 62, Konjic ili neposredno na protokol Općine.

